
reclamante: I

Expediente. N2 RSCTG 33/2022

Correo electrénico: IS

ASUNTO: Resolucion da Comision da Transparencia de Galicia na reclamacion
presentada ao amparo da disposicion adicional quinta da Lei 1/2016, do 18 de
xaneiro, de transparencia e bo goberno

Vista a reclamacidn presentada por_ , mediante escrito do 25 de
febreiro de 2022, e considerando os antecedentes e fundamentos xuridicos que se especifican
a continuacion, a Comisién da Transparencia na sesién celebrada o dia 26 de abril de 2022,
adopta a seguinte resolucion:

ANTECEDENTES

Primeiro._ presentou, mediante escrito con entrada no rexistro do
Valedor do Pobo o 25 de febreiro de 2022 , unha reclamacidon ao amparo do disposto na
disposicién adicional quinta da Lei 1/2016, do 18 de xaneiro, de transparencia e bo goberno,
contra a Resolucion 232/2022 do Concello de Fene, pola que se lle denega a publicacién ou
obtencién de copia do primeiro exercicio do proceso selectivo para a formacién dunha listaxe
de aspirantes para futuras coberturas como funcionario/a interino/a de postos/prazas de
técnico de xestidén, escala administracion xeral, subescala xestién, grupo A, subgrupo A2, para
o departamento de Secretaria de Fene.

O reclamante indicaba que se lle denegou o acceso a informacién por non ter a condicién de
interesado no expediente.

O escrito vifla acompafiado de copia da solicitude presentada, da resolucion impugnada e do
seu DNI.

Segundo. Con data do 3 de marzo de 2022 déuselle traslado da documentacidn achegada polo
reclamante ao Concello de Fene para que, en cumprimento da normativa de transparencia,

achegase informe e copia completa e ordenada do expediente.

A recepcién da solicitude pola administracion foi o 7 de marzo de 2022

Terceiro. Con data do 22 de marzo de 2022 O Concello de Fene contesta a peticion remitindo
o informe e o expediente instruido.

Neste informe, en resumo, indicase que a tramitacién do expediente de seleccion atopabase
en tramitacidn no seu proceso de toma de decisidns, xa que estaba en fase de alegacidns as
cualificacidns da primeira proba.

Nas bases do procedemento, establecese que as decisions adoptadas polo Tribunal debian
publicarse no taboleiro de edictos e web municipal, tal e como se fixo, sen que se estableza a
obriga de publicar os exercicios da oposicidn, algo que tampouco estd sometido a publicidade
activa pola Lei de transparencia.

Considera o informe que a resolucidn pretende conferir a solicitude un caracter abusivo ou
alleo a finalidade da Lei 19/2013, e cita varias sentenzas (Xulgado Central do Contencioso-
Administrativo, Sala do Contencioso-Administrativo da Audiencia Nacional) nas que se
conclie que permitir o acceso os cuestionarios de preguntas dous diferentes procesos
selectivos, co transcurso do tempo reduciria marxe de actuacién dos Organos de Seleccién &
hora de elaborar as preguntas diferenciadas dos exames, e colocaria ao interesado nunha
situacion privilexiada, caso de presentarse a futuros procesos selectivos, respecto doutros
aspirantes que carecen da devandita informacidn polo cofiecemento masivo das preguntas
gue se poidan formular nun exame, situacién que pode infrinxir os principios de igualdade,
mérito e capacidade no acceso as funcidns publicas.

Informa que todas aquelas persoas aspirantes que se presentaron a oposicién, recibiron copia
do exercicio na sua condicion de interesados.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacion publica
e bo goberno, de caracter bdsico na sua practica totalidade, establece que contra toda
resolucidon expresa ou presunta en materia de acceso a informacién, podera interpofierse
unha reclamacién ante o Consejo de Transparencia y Buen Gobierno, con caracter potestativo
e previa a sUa impugnacién en via contencioso-administrativa. Esa mesma lei, na sua
disposicion adicional cuarta, establece que a resolucién da reclamacion prevista no artigo 24
correspondera, nos supostos de resolucions ditadas polas Administracions das Comunidades
autéonomas e o seu sector publico, e polas Entidades Locais comprendidas no seu ambito
territorial, ao érgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucién expresa ou presunta en materia de acceso & informacion publica,
poderd interponerse unha reclamacién ante o Valedor do Pobo, correspondendo 4 Comision
da Transparencia, de acordo co disposto no artigo 33, a resolucién das devanditas
reclamacions.

A disposicion adicional quinta da lei establece que resolver esas reclamacidns corresponder3,
no suposto de resolucions ditadas polas entidades locais de Galicia, ao Valedor do Pobo, ao
que se adscribe a Comisién da Transparencia, que por tanto é a competente para resolver.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacion axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamaciéns contra resoluciéns en materia de acceso a informacién, que ten caracter
potestativo e previo @ impugnacién en via contencioso-administrativa, axustardn a sua
tramitacidon ao disposto na lexislacién de procedemento administrativo comun en materia de
recursos.

Terceiro. Dereito de acceso a informacion publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder & informacion publica, entendida esta como os contidos ou documentos, calquera
que sexa o seu formato ou soporte, que consten en poder dalgin dos suxeitos incluidos no
ambito de aplicacién desta lei e que fosen elaborados ou adquiridos en exercicio das suas
funcidns, do mesmo xeito que a definicién contida no artigo 13 da Lei estatal 19/2013 que ten
cardcter basico.

O concepto de informacién publica e o dereito de acceso & mesma configiranse de forma
ampla tanto na normativa autondmica como na estatal. Os titulares do dereito son todas as
persoas, sen que o solicitante estea obrigado a motivar a sla solicitude de acceso a
informacion (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacion relativa a aquela actividade (art. 1). No seu
preambulo sinala que a transparencia, o acceso a informacién publica e as normas de bo
goberno deben ser os eixos fundamentais de toda accién politica e sé cando a accién dos
responsables publicos sométese a escrutinio, cando os cidaddns poden cofiecer como se
toman as decisiéns que lles afectan, como se manexan os fondos publicos ou baixo que
criterios actdan as nosas instituciéns podese falar do inicio dun proceso no que os poderes

publicos comezan a responder a unha sociedade que é critica, esixente e que demanda
participacién dos poderes publicos.

Pola sua banda, a Lei galega 1/2016, sinala na sua Exposicién de Motivos que a crecente
esixencia cidadd de control publico da actuacidén das administracidns aconsella a aprobacion
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacién publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamacions fronte as
resolucidns en materia de acceso a informacién publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucion expresa ou presunta en
materia de acceso a informacidon poderd interpofierse unha reclamacidon con cardcter
potestativo e previo a sUa impugnacién na via contencioso-administrativa.

Esta reclamacién interpoiierase no prazo dun mes para contar desde o dia seguinte ao da
notificacién do acto impugnado ou desde o dia seguinte a aquel no que se produzan os efectos
do silencio administrativo.

Dado que segundo consta no expediente remitido, o Concello ditou a resolucién con data do
24 de febreiro e a reclamacién contra a mes se interpuxo o 25 do mesmo mes, debe admitirse
a reclamacion por estar presentada en prazo.

Quinto.- Analise do expediente

O dereito de acceso a informacion é un dereito fundamental recoiiecido a nivel internacional
como tal, debido a natureza representativa dos gobernos democraticos e é un dereito esencial
para promover a transparencia das instituciéns publicas e para fomentar a participaciéon
cidadd na toma de decisiéns. Ademais as Administraciéns Publicas financianse con fondos
procedentes dos contribuintes e a sia misién principal consiste en servir aos cidadans polo
gue toda a informacién que xeran e posuen pertence a cidadania.

No dereito de acceso & informacién poden distinguirse dous aspectos: a transparencia
proactiva ou publicidade activa, como aquela obrigacidn dos organismos publicos de publicar
e dar a coiiecer a informacién sobre as suas actividades, orzamentos e politicas e a publicidade
pasiva ou dereito de acceso a informacién, que é o dereito dos cidadans de solicitar as
Administracidns e demais entidades e Institucidns calquera tipo de informacion publica, e o
dereito a recibir unha resposta documentada e satisfactoria.

A Lei estatal 19/2013 establece nos seus artigos 6 a 8 a informacién que deben publicar os
suxeitos incluidos dentro do se ambito de aplicacién, obriga que se amplia a mais informacion
nos artigos 7 a 19 da Lei galega 1/2016.

Se ben o artigo 20 da Lei 1/2016 establece que os suxeitos incluidos dentro do seu ambito de
aplicacion fomentaran a difusidon de calquera informacion publica non incluida nos ditos
artigos, non existe un dereito dos cidadans de esixir que unha determinada informacién sexa
obxecto de publicidade activa.

No presente caso, o interesado solicitou a publicaciéon dun exercicio dun procedemento de
seleccion, solicitude sobre a que o Concello pode valorar a conveniencia de que sexa obxecto
de publicidade activa, pero que en todo caso non é unha obriga que o solicitante poida esixir
a Administracion, sen que iso signifique que non tefia dereito a que se lle proporcione a dita
informacién.

Os tribunais de seleccién de empregados publicos, neste caso para a formacion dunha listaxe
de aspirantes para futuras coberturas como persoal funcionario interino, son drganos
administrativos de caracter técnico ao servizo da Administracion, polo que a informacién que
se atope no seu poder é informacién publica de acordo co disposto no artigo 24 da Lei 1/2016.
O cardcter técnico destes érganos non debilita a sia natureza administrativa, nin os exclie de
formar parte da Administracion publica. A referencia legal ao seu funcionamento segundo
criterios de discrecionalidade técnica, reforza a necesidade de someter a sua actividade e as
suas decisidns ao escrutinio publico, pois para o necesario control desta discrecionalidade e
para acreditar o seu exercicio obxectivo e ponderado, resultan singularmente esixibles a
existencia e o acceso & informacién que manexan estes drganos para a toma das suas
decisions.

Por outra banda, o feito de que na convocatoria non se estableza que os exames deben ser
obxecto de publicacion, non significa que esa informacidén non sexa informacién publica, nin
gue a sua solicitude se poida cualificar como abusiva. Nas Leis de Transparencia vixentes, o
dereito de acceso non estd supeditado 4 condicién de interesado (neste caso de participante
no procedemento) do solicitante. De acordo co artigo 24 da Lei 1/2016, informacién publica
é calquera contido ou documento elaborado, neste caso por un tribunal que forma parte da
Administracién, para o exercicio das suas funcidns, polo que é por tanto informacién publica,
de acordo coa definicion da Lei.

O tribunal de seleccién como érgano administrativo de caracter técnico estd sometido no seu
funcionamento 4 normativa dos 6rganos colexiados. No seu funcionamento, debe garantirse
a sUa independencia e discrecionalidade técnica, calidades que implican a sia capacidade de
tomar decisidns libres de mandatos xerarquicos, baseadas nos seus cofiecementos e
competencias técnicas, que deben aplicar segundo criterios discrecionais, e son precisamente

estes elementos os que reforzan a necesidade de someter a sta actividade e as suas decisidons
ao escrutinio publico, pois para o necesario control desta discrecionalidade e para acreditar o
seu exercicio obxectivo e ponderado, é imprescindible a existencia e o acceso a informacién
gue usan estes drganos para tomar as suas decisidns, e mais se serve para obxectivalas. O
acceso a este tipo de informacién é obrigado en coherencia cos principios de publicidade,
transparencia e obxectividade, entre outros, que establece a lexislacidn vixente para rexer os
procesos de seleccidn para o emprego publico.

No presente caso, considérase que non son de aplicacion os motivos contidos na
xurisprudencia que se cita no informe, nas que se conclie que permitir o acceso os
cuestionarios de preguntas dous diferentes procesos selectivos, co transcurso do tempo
reduciria marxe de actuacién dos Organos de Seleccién 4 hora de elaborar as preguntas
diferenciadas dos exames, e colocaria ao interesado nunha situacién privilexiada, dado que
segundo o informe remitido, a todas as persoas que se presentaron @ oposicion se lles
entregou copia do exercicio. Por tanto, o Unico motivo polo que non se lle entregou ao hoxe
reclamante foi porque non ten a condicidn de interesado no dito proceso, requisito que non
é esixible nunha solicitude de acceso & informacién, como establece o artigo 12 da Lei 19/2013
que outorga este dereito a calquera persoa.

De acordo co anterior, procede a estimacién da reclamacién presentada, debendo o Concello
proporcionar a documentacién ao reclamante.

En base aos feitos e fundamentos de dereito anteriormente expresados, a Comisién da
Transparencia,

ACORDA

Primeiro: Estimar a reclamacién presentada por_ con data do 25
de febreiro de 2022, contra a Resolucidén 232/2022 do Concello de Fene, pola que se lle denega
obtencidén de copia do primeiro exercicio do proceso selectivo para a formacién dunha listaxe
de aspirantes para futuras coberturas como persoal funcionario interino.

Segundo: Instar ao Concello de Fene a que, no prazo maximo de 10 dias habiles, responda 3
peticion de informacidn solicitada, respectando os limites dos artigos 14 e 15 da Lei 19/2013,
do 9 de decembro, e o artigo 22 da mesma lei, no que fai a formalizacidn do acceso.

Terceiro: Instar ao Concello de Fene a que, no prazo maximo de 15 dias habiles, remita a esta
Comisiodn da Transparencia copia do envio ao reclamante da informacién solicitada.

Contra esta resolucion que pon fin & via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,

contados desde o dia seguinte & notificacion desta resolucién, ante a Sala do contencioso-
administrativo do Tribunal Superior de Xustiza de Galicia, de conformidade co previsto no
artigo 10.1 da Lei 29/1998, do 13 de xullo, reguladora da xurisdicién contencioso-
administrativa.

Santiago de Compostela, na data da sinatura.

